
INSTRUCIONS DE COMEZO DE CURSO, DA DIRECCION XERAL DE
ORDENACION E INNOVACION EDUCATIVA EN RELACION COA
ORGANIZACION E O FUNCIONAMENTO DAS BIBLIOTECAS ESCOLARES,
DURANTE O CURSO 2022/2023, NOS CENTROS DOCENTES DE NIVEIS NON
UNIVERSITARIOS, DE TITULARIDADE DA CONSELLERIA DE CULTURA,
EDUCACION, FORMACION PROFESIONAL E UNIVERSIDADES.

O Decreto 86/2015, do 25 de xufio, polo que se establece o curriculo de educacion
secundaria obrigatoria e do bacharelato na Comunidade Auténoma de Galicia establece,
no seu artigo 38, a obrigatoriedade de que as bibliotecas dos centros educativos sirvan
aos obxectivos do proxecto lector de centro que, no mesmo artigo, se define como un
programa de promocion da lectura no que se integran actuacions destinadas ao fomento
da lectura, da escritura e das habilidades no uso, no tratamento e na produciéon da

informacion, en apoio da adquisicion das competencias clave.

De igual maneira, o Decreto 105/2014 de 4 de setembro, polo que se establece o curriculo
de educacion primaria en Galicia, recolle no artigo 18 a obriga de que os centros conten
cunha biblioteca escolar como instrumento fundamental para o desenvolvemento do
programa de promocion da lectura (proxecto lector de centro), como centro de referencia

de recursos da lectura, da informacion e da aprendizaxe.

Co fin de promover e garantir no curso que se inicia o bo funcionamento das bibliotecas
escolares nos centros educativos galegos, esta Direccion Xeral, no exercicio das stas
competencias, dita as seguintes instrucions para o curso 2022/2023, que seran de
aplicacion en todos os centros docentes publicos dependentes da Conselleria de
Cultura, Educacion, Formacion Profesional e Universidades que imparten
ensinanzas de nivel non universitario, coa adaptacion pertinente as diferentes

tipoloxias de centros (complementadas polo anexo I):

Primeira. A biblioteca, como centro de recursos de lectura, informacion e
aprendizaxe: “centro creativo das aprendizaxes”

1. Todos os centros de niveis non universitarios deberan establecer as medidas

organizativas oportunas para poiier a disposicion de alumnado e profesorado
e, na medida do posible, do resto da comunidade educativa, unha biblioteca
escolar que favoreza o achegamento a libros informativos e de ficcion, asi como
a outros recursos informativos e ladicos, en soporte impreso, audiovisual ou
electronico; presentes na biblioteca ou dispofiibles a través de Internet;
relacionados cos contidos do curriculo ou que poidan cubrir a variedade de
intereses de lectura e de aprendizaxe.

O equipo directivo debera tomar as medidas organizativas oportunas que

garantan o correcto funcionamento deste servizo educativo.

Os centros estableceran unha partida especifica para o mantemento da
biblioteca escolar, dentro dos orzamentos xerais do centro (entre un 5% e un
10% do orzamento deste).

O espazo da biblioteca debera organizarse en funcion das practicas que
interesa incentivar e das experiencias que se pretenda estimular. No canto de
dedicar todo o espazo dispoiible a postos de lectura individual, debera distribuirse
o mobiliario de forma que favoreza a circulacion das persoas usuarias, asi como
actividades individuais e grupais de lectura (formal e informal), consulta,
participacion, expresion, investigacién, manipulacion...,, ampliando as
posibilidades da biblioteca cara a unha factoria ou laboratorio creativo de
aprendizaxes onde o didlogo, a participaciéon activa € a comunicacion son
imprescindibles.

No caso extremo de falta do espazo, ou cando as caracteristicas do centro non
faciliten a creacion dunha biblioteca central con espazos diversificados,
suficientes e con funcions especializadas, debera desefiarse unha “biblioteca
distribuida” que terd as mesmas funcions que unha biblioteca escolar
centralizada. En circunstancias normais (e ainda que o espazo sexa reducido) non
se poderan separar os recursos en lugares distintos en funcion do tipo de
soporte (deben convivir o impreso e o dixital, os libros cos xogos e o equipamento
tecnoloxico).

Esta biblioteca debera ser cada vez mais unha biblioteca inclusiva, que dea
resposta as necesidades de todo o alumnado no que atinxe a accesibilidade,
aos recursos dispoiiibles a través da coleccion fisica e virtual, aos
equipamentos e as actividades propostas.

A biblioteca escolar debera facilitar o tratamento transversal dos contidos e
2

un enfoque interdisciplinario en proxectos e actividades, contribuindo asi aos
cambios metodoloxicos imprescindibles.

A biblioteca escolar, conforme aos Obxectivos da Axenda 2030 da ONU para
0 Desenvolvemento Sustentable, debe proporcionar servizos e programas que
dean resposta as necesidades informativas das persoas que integran a
comunidade educativa, formando ao alumnado para unha participacion plena,
activa e comprometida coa sociedade complexa na que nos toca vivir.

A biblioteca debera concibirse como mediadora das lecturas no centro, polo
que serd o “nucleo” da atencion & formacion de habitos de lectura no conxunto da
comunidade educativa; con este fin, o equipo da biblioteca debera desefiar,
asesorar e apoiar actividades para o fomento da lectura que tefian en conta
os distintos sectores que a conforman, procurando a colaboracion de todos
eles.

A biblioteca escolar é o contexto privilexiado para o desenvolvemento de
competencias informacionais e mediaticas, como requisito para a construcion
do pensamento critico, o que debera terse en conta & hora de abordar o reforzo
destas competencias clave.

A utilizacion habitual desta biblioteca para a lectura, informacion e a
aprendizaxe (LIA), e como “centro creativo das aprendizaxes”, concirne a
todo o profesorado, a todas as areas, etapas e niveis, asi como a todos os
programas nos que esta inmerso o centro para o desenvolvemento do seu Proxecto
Educativo.

O Proxecto Lector de Centro debera ter unha vinculacion estreita coa
biblioteca escolar.

A biblioteca escolar incorporara as familias (na medida do posible e a través
de distintas formulas), co fin de implicalas na formacion das lectoras e dos
lectores e, tamén, na sua formacion como persoas usuarias criticas de

informacion e dos medios de comunicacion.

Segunda. Organizacion da biblioteca escolar

1.

Os documentos organizativos do centro deberan facer referencia 4 existencia
da biblioteca escolar, 4 sua organizacion e funcionamento. O Proxecto

Educativo de Centro debera integrar, asi mesmo, o Proxecto Lector de
3

Centro, que debera atender ao fomento da lectura, da escritura e das
habilidades no uso, tratamento e producion de informacion, en apoio da
adquisicion das competencias clave. O Proxecto Lector de Centro debera
garantir que ningun alumno ou alumna acabe excluida do seu dereito 4 lectura e 4
informacion por non acadar unha competencia minima no uso dos instrumentos e
das tecnoloxias que o sistema educativo pon ao seu alcance.

Para un acertado desenvolvemento do Proxecto Lector de Centro, debera
elaborarse un Plan Anual de Lectura (PAL) que recollera, entre outros
aspectos, unhas lifias prioritarias de actuacion ou programa especifico para
a biblioteca. Estes documentos de planificacion son imprescindibles para garantir
actuacions que poidan dar resultados, alleas a dindmicas repetitivas e inconexas.
O equipo de apoio a biblioteca, xunto coa persoa designada como responsable
dela, e en colaboracion coa xefatura de estudos, sera o encargado de elaborar e
difundir a través de distintas canles o plan de traballo anual, que favoreza a
participacion nas actividades e o uso, por parte de alumnado e profesorado, das
distintas fontes informativas e da variedade de servizos da biblioteca escolar, en
beneficio de todas as areas e materias.

Desde a biblioteca escolar coordinaranse as actuacions para o
desenvolvemento do Proxecto Lector de Centro ¢ deberan contemplarse os
beneficios de experiencias de eficiencia xa contrastada como a “Hora de ler”,
actividades de lectura compartida ou os clubs de lectura, nas stias diferentes
férmulas.

Pofierase especial atencion en superar a fase de “celebracion” dos dias
marcados no calendario civil ou no ciclo anual, facendo unha seleccion non
ritualista dos dias que se conmemoren desde a biblioteca, acorde cos
obxectivos do Proxecto Lector de Centro, do correspondente Plan Anual de
Lectura e, de existir, do proxecto documental integrado ou proxecto anual de
centro, de caracter interdisciplinario, coordinado desde a biblioteca escolar.
Suxirese traballar tematicas vinculadas aos Obxectivos para o Desenvolvemento
Sustentable da Axenda 2030 da ONU, ou outras con gran potencial educativo
(lectura, xéneros literarios minoritarios, cultura tradicional, dereitos humanos,
cuestions do ambito das ciencias sociais ou naturais etc.), co fin de poder facilitar

a eleccion das datas a conmemorar €, como consecuencia, a mellora de resultados.

Recoméndase tomar como referencia a disposicion adicional primeira da Orde de 11 de

maio de 2022, pola que se convoca o Plan de mellora de bibliotecas escolares en centros

publicos para o curso 2022/2023 (DOG do 30/05/2022), que recolle as orientacions desta

conselleria en relacion a organizacion e funcionamento das bibliotecas escolares.

Terceira. Xestion técnica e patrimonio bibliografico

1.

A coleccion da biblioteca escolar debe ser revisada anualmente e responder
as necesidades das persoas usuarias en materia de lectura e de informacion
e, por suposto, cubrir todas as areas de aprendizaxe propias das ensinanzas
que imparte o centro. Procurarase unha axeitada integracion das ciencias e das
humanidades. Segundo as recomendacions internacionais, tenderase a acadar un
60% de fondos de tipo informativo e un 40% de fondos de ficcion (neste computo
téfiense en conta tamén os recursos electronicos seleccionados pola biblioteca).
Os centros de tipoloxia especifica (conservatorios, escolas oficiais de idiomas e
outros) deberan contemplar tamén os recursos para a promocion da lectura.
Empregaranse sistemas estandarizados para o rexistro, catalogacion,
clasificacion e presentacion fisica o virtual dos materiais que forman parte da
coleccion, como os programas Meiga ou Koha-Bescolares (que comezara a
instalarse paulatinamente na rede de bibliotecas escolares de Galicia).
Na xestion da coleccion terase en conta a lei 5/2016 de Patrimonio Cultural
de Galicia, pola que deben conservarse determinados fondos. Ademais,
contemplaranse as seguintes cuestions a4 hora de realizar labores de expurgacion
dos fondos:

a. Débense conservar os libros editados en galego con anterioridade ao

ano 1984, especialmente aqueles relacionados coa literatura infantil e

xuvenil, ou vinculados co ambito educativo. No caso de non poder

garantir a sua axeitada conservacion, deberan ser transferidos ao

Mupega (Museo Pedagoxico de Galicia).

b. Para expurgar libros anteriores ao ano 1950 debera consultarse co
Mupega.

Cc. No caso de recibir a oferta de doazdons, cada centro debera estudar a
viabilidade de aceptalas, atendendo & sua pertinencia e relevancia

para formar parte da sua coleccion, e tendo en conta que a biblioteca
5

escolar actual non debe quedar supeditada & existencia deste tipo de
doazdns se non hai espazo suficiente nin medios para a xestion das
mesmas (ou o contido da doazén non se considera de interese para ese
centro educativo en concreto). Consultarase con esta direccion xeral
(Asesoria de bibliotecas escolares) as posibles saidas a este tipo de
situacions.

d. Conservaranse aquelas obras de persoas relevantes no ambitos das
artes, das ciencias, do deporte etc. que tefien caracter inico por conter
anotacions, dedicatorias, ex libris...

Cando existan este tipo de fondos de caracter histérico ou de alto valor
patrimonial e se decida preservalos no propio centro, deberan tomarse
medidas para diferenciar o “fondo historico” (creando unha “biblioteca
historica” ou unha “biblioteca de investigacion”), do resto dos fondos,

equipamentos e servizos da biblioteca escolar, deseiiada para cubrir_as

necesidades do alumnado no presente, conforme ao recollido na clausula

primeira destas instrucions.

Cuarta. Profesorado responsable da biblioteca escolar e do equipo de apoio;
alumnado voluntario

1.

4.

Tal e como aparece recollido na Orde de 17 de xullo de 2007%, no seu artigo 8°, a
direccion do centro designara unha persoa como responsable da biblioteca
escolar por un periodo minimo de dous anos, dando prioridade & stia formacion
especifica, & experiencia, ao interese e 4 dispofiibilidade horaria, que actuara baixo
a coordinacion da xefatura de estudos. As funcidons desta dinamizacion estan
recollidas no artigo 10° da devandita orde.

A persoa responsable da biblioteca integrarase na Comision de Coordinacion
Pedagoxica do centro.

Crearase, asi mesmo, un equipo de apoio a biblioteca, formado por profesorado
do centro dos distintos niveis, etapas ou departamentos existentes nel, para
garantir o seu caracter interdisciplinario.

Unha vez distribuido o horario de atencion directa ao alumnado, a direccion

1 Orde de 17 de xullo de 2007 (DOG de 24/07/2007) que regula a percepcién do compoiiente singular do
complemento especifico por funcion titorial e outras funciéns docentes.

6

do centro debera dar prioridade & biblioteca escolar e asignar horas lectivas

e complementarias ao responsable da biblioteca e ao profesorado do equipo
de apoio, axustadas ao labor que estes docentes realizan en beneficio de toda a
comunidade educativa, a efectos de facer rendibles os importantes investimentos
realizados nas bibliotecas e de velar polo cumprimento das funcions que lles
corresponden no centro educativo.

Desde a xefatura de estudos favorecerase, no posible, un tempo para a
coordinacion entre os membros do equipo de biblioteca.

Recoméndase a creacion dun grupo estable de alumnado voluntario, con
formacion inicial, distribucion de tarefas e supervision do profesorado, a vista
dos excelentes resultados desta practica nos centros incluidos nas iniciativas do
programa “Bibliotecas Escolares Solidarias”, tanto para o alumnado participante
como para o conxunto da comunidade educativa.

O profesorado que configura o equipo da biblioteca coa colaboracion dun grupo
de alumnado voluntario programara cada curso, entre outras tarefas, a formacion
das persoas usuarias da mesma, a través dun minimo de actividades

sistematizadas, planificadas previamente.

Quinta. Avaliacion

1.

As bibliotecas escolares aplicaran indicadores de avaliacion para cofiecer o
grao de cumprimento dos obxectivos previstos e das lifias de actuacion desenadas.
A persoa responsable da biblioteca escolar coordinara a realizacion dunha
memoria anual que incluira unha avaliacion dos servizos ofrecidos pola
biblioteca e os apoios e actividades realizadas ao longo do curso escolar. Esta
memoria integrarase na Memoria Final do centro que se remite 4 Inspeccion. Nos
centros PLAMBE esta memoria deberéd recoller, ademais, os aspectos que se
contemplan no apartado correspondente da orde anual de convocatoria, e hase de
remitir a esta Direccion Xeral de Ordenacion e Innovacion Educativa para a stia

valoracidon nos tempos establecidos a tal efecto.

Sexta. Garantias para o cumprimento destas instrucions

O persoal desta direccion xeral adscrito a Asesoria de Bibliotecas Escolares orientara e
informara en relacion aos aspectos metodoldxicos recollidos nestas instrucions tanto no
referente ao Proxecto Lector de Centro como & organizacion e funcionamento da

biblioteca escolar.
A Inspeccion Educativa velara polo cumprimento das presentes instrucions, moi

especialmente nos centros integrados no Plan de mellora de bibliotecas escolares, e

orientara en relacion coas mesmas aos distintos sectores da comunidade educativa.

Santiago de Compostela, (sinatura dixital)

A DIRECTORA XERAL DE ORDENACION E INNOVACION EDUCATIVA

Judith Fernandez Novoa

